
MAGPAKATOTOO
     Gusto mong maging mapalad? Ikaw ay magpakabanal at lumakad sa Katwiran ng Dios.
     Totoo po ba na walang taong perpekto?
     Hindi po totoo ang sinasabi ng marami na walang taong perpekto. Ang kanilang kasabihan na “Nobody is Perfect” is a lie sown only by people who are without faith, hope and love, and those who already surrender to do good works.

     Marami nang mga nabuhay na taong perpekto.

     Ayon sa mga nakatala sa pahina ng aklat na Biblia, makikila si Job na mula sa lupain ng Uz. Siya ay isang taong sakdal at matuwid at natatakot sa Dios, at humihiwalay sa kasamaan. (Job 1:1). 
     Nabuhay siya na lumilingap sa kanyang kapwa tao noong panahon niya, siya ay naging mga mata sa bulag, at naging mga paa sa pilay.
     “Ako'y naging mga mata sa bulag, At naging mga paa ako sa pilay. Ako'y naging ama sa mapagkailangan; At ang usap niyaong hindi ko nakikilala ay aking sinisiyasat.” 
(Job 29:15-16)
     Maging si Noe, siya ay lalaking matuwid at walang kapintasan noong kapanahunan niya. Siya ay lumakad na kasama ang Dios,

     “xxx. Si Noe ay lalaking matuwid at sakdal noong kapanahunan niya: si Noe ay lumalakad na kasama ng Dios.” (Genesis 6:9)

     Ang mag asawang si Elizabeth at Zacarias ay kapwa namuhay na perpektong tao. Sila’y kapwa matuwid sa harapan ng Dios, at nabubuhay na walang kapintasan ayon sa lahat ng mga utos at alituntunin ng Panginoon.
     “Nagkaroon nang mga araw ni Herodes, hari sa Judea, ng isang saserdoteng ang ngala'y Zacarias, sa pulutong ni Abias: at ang naging asawa niya ay isa sa mga anak na babae ni Aaron, at ang kaniyang ngala'y Elisabet. At sila'y kapuwa matuwid sa harap ng Dios, na nagsisilakad na walang kapintasan sa lahat ng mga utos at mga palatuntunan ng Panginoon.” (Lucas 1:5-6)

     Marami pang mga tao na nabuhay nang perpekto, ganap at sakdal sa paningin ng Dios.

     Maging si Asa na  Hari ng Juda, ang anak ni Abiam, mula sa lahi ni David ay gumawa ng matuwid sa mata ng Panginoon.

     “At nang ikadalawang pung taon ni Jeroboam na hari sa Israel ay nagpasimula si Asa na maghari sa Juda. At apat na pu't isang taong naghari siya sa Jerusalem: at ang pangalan ng kaniyang ina ay Maacha, na anak ni Abisalom. At ginawa ni Asa ang matuwid sa harap ng mga mata ng Panginoon, gaya ng ginawa ni David na kaniyang magulang. At kaniyang inalis ang mga Sodomita sa lupain, at inalis ang lahat ng diosdiosan na ginawa ng kaniyang mga magulang. At si Maacha naman na kaniyang ina ay inalis niya sa pagkareina, sapagka't gumawa ng karumaldumal na larawan na pinaka Asera; at pinutol ni Asa ang kaniyang larawan, at sinunog sa batis Cedron. Nguni't ang matataas na dako ay hindi inalis: gayon ma'y ang puso ni Asa ay sakdal sa Panginoon sa lahat ng kaniyang kaarawan.” 
(1 Mga Hari 15:9-14). 

     Maging si Ezechias na anak ni Achaz na hari sa Juda ay gumawa ng matuwid sa harap ng mata ng Panginoon.

     “Nangyari nga, nang ikatlong taon ni Oseas na anak ni Ela na hari sa Israel, na si Ezechias na anak ni Achaz na hari sa Juda ay nagpasimulang maghari. May dalawangpu't limang taon siya nang magpasimulang maghari; at siya'y nagharing dalawangpu't siyam na taon sa Jerusalem: at ang pangalan ng kaniyang ina ay Abi na anak ni Zacharias. At siya'y gumawa ng matuwid sa harap ng mga mata ng Panginoon, ayon sa lahat na ginawa ni David na kaniyang magulang. Kaniyang inalis ang mga mataas na dako, at sinira ang mga haligi, at ibinagsak ang mga Asera: at kaniyang pinagputolputol ang ahas na tanso na ginawa ni Moises; sapagka't hanggang sa mga araw na yaon ay pinagsusunugan ng kamangyan ng mga anak ni Israel; at pinanganlang Nehustan. Siya'y tumiwala sa Panginoon, na Dios ng Israel; na anopa't nang mamatay siya ay walang naging gaya niya sa lahat ng hari sa Juda, o sa nangauna man sa kaniya. Sapagka't siya'y lumakip sa Panginoon; siya'y hindi humiwalay ng pagsunod sa kaniya, kundi iningatan ang kaniyang mga utos na iniutos ng Panginoon kay Moises. At ang Panginoon ay sumasa kaniya; saan man siya lumabas ay gumiginhawa siya; at siya'y nanghimagsik laban sa hari sa Asiria, at hindi niya pinaglingkuran.” 
[2 Mga Hari 18:3-7]
     Ganoon din si Haring Josias, siya ay gumawa ng matuwid sa harap ng mga mata ng Panginoon; hindi siya lumiko sa kanan o kaliwa.
     “Si Josias ay may walong taon nang magpasimulang maghari; at siya'y nagharing tatlongpu't isang taon sa Jerusalem: at ang pangalan ng kaniyang ina ay Idida na anak ni Adaia na taga Boscat. At siya'y gumawa ng matuwid sa harap ng mga mata ng Panginoon, at lumakad sa buong lakad ni David na kaniyang magulang, at hindi lumiko sa kanan o sa kaliwa.” [2 Mga Hari 22:1-2]
     Si Haring Asa, na anak ni Abias, ay gumawa din ng matuwid sa harap ng mga mata ng Panginoon niyang Dios. Sinunod niya ang mga palatuntunan sa kanyang panahon.
     “At gumawa si Asa ng mabuti at matuwid sa harap ng mga mata ng Panginoon niyang Dios: Sapagka't kaniyang inalis ang mga dambana ng iba, at ang mga mataas na dako, at pinagputolputol ang mga haligi, at ibinagsak ang mga Asera, At iniutos sa Juda na hanapin ang Panginoon, ang Dios ng kanilang mga magulang, at tuparin ang kautusan at ang utos. Kaniya rin namang inalis sa lahat na bayan ng Juda ang mga mataas na dako at ang mga larawang araw: at ang kaharian ay tahimik sa harap niya. At siya'y nagtayo ng mga bayang nakukutaan sa Juda: sapagka't ang lupain ay tahimik, at siya'y hindi nagkaroon ng pakikipagdigma sa mga taong yaon; sapagka't binigyan siya ng Panginoon ng kapahingahan. Sapagka't sinabi niya sa Juda, Itayo natin ang mga bayang ito, at gawan sa palibot ng mga kuta, at ng mga moog, ng mga pintuang-bayan, at ng mga halang; ang lupain ay nasa harap pa natin, sapagka't ating hinahanap ang Panginoon nating Dios; ating hinanap siya, at binigyan niya tayo ng kapahingahan sa lahat ng dako. Sa gayo'y kanilang itinayo at nagsiginhawa.” 
[2 Mga Cronica 14:2-7]
At marami pang ibang mga hari, gaya ni Haring Uzzias:
     “May labing anim na taon si Uzzias nang siya'y magpasimulang maghari; at siya'y nagharing limangpu't dalawang taon sa Jerusalem: at ang pangalan ng kaniyang ina ay Jecholia na taga Jerusalem. At siya'y gumawa ng matuwid sa harap ng mga mata ng Panginoon, ayon sa lahat na ginawa ng kaniyang amang si Amasias. At siya'y tumalagang hanapin ang Dios sa mga kaarawan ni Zacharias, na siyang maalam sa pangitain sa Dios: at habang kaniyang hinahanap ang Panginoon, pinagiginhawa siya ng Dios.” [2 Mga Cronica 26:3-5]
At marami pang mga ibang tao na nabuhay na perpekto, ganap at sakdal sa paningin ng Dios. Maging si Abraham, ang ama ng mga may pananampalataya, ay isang ganap sa paningin ng Dios.

     Sa ating panahon ngayon, tayo ay maaari din na maging ganap at matuwid sa mata ng Panginoon. Ito nga ay iniutos sa atin na maging ganap at sakdal na gaya din naman ng Dios nating na nasa langit na sakdal. 
     ”Kayo nga’y mangagpakasakdal, na gaya ng inyong Ama sa kalangitan na sakdal.” (Mateo 5:48)
     Papaano? Nagturo ang Panginoong Dios Cristo Jesus ng mga karunungan na siya nating mga susundin. 

     Ating basahin, unawain, ilagay sa puso at sundin ang mga sumusunod na mga karunungan na itinuro ng Panginoong Dios Cristo Jesus na hinango mula sa mga pahina nang Biblia. Mga alituntunin para sa ating ikapapaging dapat.

ANG MGA TURO
NG PANGINOONG DIOS CRISTO JESUS
~ ~ ~~ ~ ~ ~ ~ ~ ~ ~ ~ ~ ~ ~ ~  

Maging MaPagpakumbaba:
     “At nilibot ni Jesus ang buong Galilea, na nagtuturo sa mga sinagoga nila, at ipinangangaral ang evangelio ng kaharian, at nagpapagaling ng lahat ng sarisaring sakit at ng lahat ng karamdaman na nasa mga tao. At lumaganap ang pagkabantog niya sa buong Siria: at kanilang dinadala sa kaniya ang lahat ng mga may karamdaman, at ang mga pinipighati ng sarisaring sakit at pahirap, at ang mga inaalihan ng mga demonio, at ang mga himatayin, at ang mga lumpo: at sila'y pinagagaling niya. At sinundan siya ng lubhang karamihang tao mula sa Galilea at Decapolis at Jerusalem at Judea at mula sa dakong ibayo ng Jordan.
     At pagkakita sa mga karamihan, ay umahon siya sa bundok: at pagkaupo niya, ay nagsilapit sa kaniya ang kaniyang mga alagad: At binuka niya ang kaniyang bibig at tinuruan sila, na sinasabi, 
     Mapapalad ang mga mapagpakumbabang-loob: sapagka't kanila ang kaharian ng langit. Mapapalad ang nangahahapis: sapagka't sila'y aaliwin.” (Mateo 4:23-25, 5:1-4)
Maging Maamo:
     ”Mapapalad ang maaamo: sapagka't mamanahin nila ang lupa.” (Mateo 5:5) 
Laging hanapin ang katwiran ng Dios:

    ”Mapapalad ang nangagugutom at nangauuhaw sa katuwiran: sapagka't sila'y bubusugin.” (Mateo 5:6)
Maging Mahabagin:
     ”Mapapalad ang mga mahabagin: sapagka't sila'y kahahabagan.” (Mateo 5:7)
Alagaang Malinis palagi ang ating puso:
     ”Mapapalad ang mga may malinis na puso: sapagka't makikita nila ang Dios.” (Mateo 5:8)
Maging MapagPayapa:        

     ”Mapapalad ang mga mapagpayapa: sapagka't sila'y tatawaging mga anak ng Dios.” (Mateo 5:9)
Maging Panatag kahit na pinag-uusig:
     Mapapalad ang mga pinaguusig dahil sa katuwiran: sapagka't kanila ang kaharian ng langit. Mapapalad kayo pagka kayo'y inaalimura, at kayo'y pinaguusig, at kayo'y pinagwiwikaan ng sarisaring masama na pawang kasinungalingan, dahil sa akin. Mangagalak kayo, at mangagsayang totoo: sapagka't malaki ang ganti sa inyo sa langit: sapagka't gayon din ang kanilang pagkausig sa mga propeta na nangauna sa inyo. (Mateo 5:10-12)
Bawal ang mapoot sa kapatid:
     Kayo ang asin ng lupa: nguni't kung ang asin ay tumabang, ay ano ang ipagpapaalat? wala nang ano pa mang kabuluhan, kundi upang itapon sa labas at yurakan ng mga tao.

     Kayo ang ilaw ng sanglibutan. Ang isang bayan na natatayo sa ibabaw ng isang bundok ay hindi maitatago. Hindi rin nga pinaniningasan ang isang ilawan, at inilalagay sa ilalim ng isang takalan, kundi sa talagang lalagyan ng ilaw; at lumiliwanag sa lahat ng nangasa bahay.
     Lumiwanag na gayon ang inyong ilaw sa harap ng mga tao; upang mangakita nila ang inyong mabubuting gawa, at kanilang luwalhatiin ang inyong Ama na nasa langit.

     Huwag ninyong isiping ako'y naparito upang sirain ang kautusan o ang mga propeta: ako'y naparito hindi upang sirain, kundi upang ganapin.

     Sapagka't katotohanang sinasabi ko sa inyo, Hanggang sa mangawala ang langit at ang lupa, ang isang tuldok o isang kudlit, sa anomang paraan ay hindi mawawala sa kautusan, hanggang sa maganap ang lahat ng mga bagay. Kaya't ang sinomang sumuway sa isa sa kaliitliitang mga utos na ito, at ituro ang gayon sa mga tao, ay tatawaging kaliitliitan sa kaharian ng langit: datapuwa't ang sinomang gumanap at ituro, ito'y tatawaging dakila sa kaharian ng langit.

     Sapagka't sinasabi ko sa inyo, na kung hindi hihigit ang inyong katuwiran sa katuwiran ng mga eskriba at mga Fariseo, sa anomang paraan ay hindi kayo magsisipasok sa kaharian ng langit.

     Narinig ninyo na sinabi sa mga tao sa una, Huwag kang papatay; at ang sinomang pumatay ay mapapasa panganib sa kahatulan:

     Datapuwa't sinasabi ko sa inyo, na ang bawa't mapoot sa kaniyang kapatid ay mapapasa panganib sa kahatulan; at ang sinomang magsabi sa kaniyang kapatid, Raca, ay mapapasa panganib sa Sanedrin; at ang sinomang magsabi, Ulol ka, ay mapapasa panganib sa impierno ng apoy. (Mateo 5:13-22)
Makipagkasundo sa mga taong merong laban sa iyo:
     ”Kaya't kung inihahandog mo ang iyong hain sa dambana, at doo'y maalaala mo na ang iyong kapatid ay mayroong anomang laban sa iyo, Iwan mo roon sa harap ng dambana ang hain mo, at yumaon ka ng iyong lakad, makipagkasundo ka muna sa iyong kapatid, at kung magkagayon ay magbalik ka at ihandog mo ang iyong hain. Makipagkasundo ka agad sa iyong kaalit, samantalang ikaw ay kasama niya sa daan; baka ibigay ka ng kaalit mo sa hukom, at ibigay ka ng hukom sa punong kawal, at ipasok ka sa bilangguan.
     Katotohanang sinasabi ko sa iyo, Hindi ka aalis doon sa anomang paraan, hanggang hindi mo mapagbayaran ang katapustapusang beles.” (Mateo 5:23-26)
Bawal tumingin sa kapwa nang may pagnanasa:
     ”Narinig ninyong sinabi, Huwag kang mangangalunya: Datapuwa't sinasabi ko sa inyo, na ang bawa't tumingin sa isang babae na taglay ang masamang hangad ay nagkakasala, na ng pangangalunya sa kaniyang puso.” (Mateo 5:27-28)
Itigil na ang mga gawaing masama at nakapagpapatisod:
     ”At kung ang kanan mong mata ay nakapagpapatisod sa iyo, ay dukitin mo, at iyong itapon: sapagka't may mapapakinabang ka pa na mawala ang isa sa mga sangkap ng iyong katawan, at huwag ang buong katawan mo ay mabulid sa impierno. At kung ang kanan mong kamay ay nakapagpapatisod sa iyo, ay putulin mo, at iyong itapon: sapagka't may mapapakinabang ka pa na mawala ang isa sa mga sangkap ng iyong katawan, at huwag ang buong katawan mo ay mapasa impierno.” (Mateo 5:29-30)
Mahalin ang asawa at huwag hiwalayan, at pareho silang huwag mangalunya:
     “Sinabi rin naman, Ang sinomang lalake na ihiwalay ang kaniyang asawa, ay bigyan niya siya ng kasulatan ng paghihiwalay: Datapuwa't sinasabi ko sa inyo, na ang sinomang lalake na ihiwalay ang kaniyang asawa, liban na lamang kung sa pakikiapid ang dahil, ay siya ang sa kaniya'y nagbibigay kadahilanan ng pangangalunya: at ang sinomang magasawa sa kaniya kung naihiwalay na siya ay nagkakasala ng pangangalunya.” (Mateo 5:31-32)
Maging Tapat sa iyong mga salita:
     ”Bukod sa rito'y inyong narinig na sinabi sa mga tao sa una, Huwag kang manunumpa ng di katotohanan, kundi tutupdin mo sa Panginoon ang iyong mga sumpa: Datapuwa't sinasabi ko sa inyo, Huwag ninyong ipanumpa ang anoman; kahit ang langit, sapagka't siyang luklukan ng Dios; Kahit ang lupa, sapagka't siyang tungtungan ng kaniyang mga paa; kahit ang Jerusalem, sapagka't siyang bayan ng dakilang Hari.

     Kahit man ang ulo mo ay huwag mong ipanumpa, sapagka't hindi ka makagagawa ng isang buhok na maputi o maitim. Datapuwa't ang magiging pananalita ninyo'y, Oo, oo; Hindi, hindi; sapagka't ang humigit pa rito ay buhat sa masama.” (Mateo 5:33-37)
Maging matiisin at mapagparaya:
     ”Narinig ninyong sinabi, Mata sa mata, at ngipin sa ngipin: Datapuwa't sinasabi ko sa inyo, Huwag kayong makilaban sa masamang tao: kundi sa sinomang sa iyo'y sumampal sa kanan mong pisngi, iharap mo naman sa kaniya ang kabila. At sa magibig na ikaw ay ipagsakdal, at kunin sa iyo ang iyong tunika, ay iwan mo rin naman sa kaniya ang iyong balabal.” (Mateo 5:38-40)
Maglingkod ng higit pa sa hinihingi sa iyo:
     ”At sa sinomang pipilit sa iyo na ikaw ay lumakad ng isang milya, ay lumakad ka ng dalawang milya na kasama niya.” (Mateo 5:41)
Mapagbigay sa mga nangangailangan at humihingi: 
     ”Bigyan mo ang sa iyo'y humihingi, at huwag mong talikdan ang sa iyo'y nangungutang.” (Mateo 5:42)
Mahalin ang ating kaaway:
     ”Narinig ninyong sinabi, iibigin mo ang iyong kapuwa, at kapopootan mo ang iyong kaaway: Datapuwa't sinasabi ko sa inyo, ibigin ninyo ang inyong mga kaaway, at idalangin ninyo ang sa inyo'y nagsisiusig; Upang kayo'y maging mga anak ng inyong Ama na nasa langit: sapagka't pinasisikat niya ang kaniyang araw sa masasama at sa mabubuti, at nagpapaulan sa mga ganap at sa mga hindi ganap.” Mateo 5:43-45)
Mahalin maging ang hindi umiibig sa atin:
     ”Sapagka't kung kayo'y iibig sa nangagsisiibig lamang sa inyo, ano ang ganti na inyong kakamtin? hindi baga gayon din ang ginagawa ng mga maniningil ng buwis? At kung ang mga kapatid lamang ninyo ang inyong babatiin, ano ang kalabisan ng inyong ginagawa? hindi baga gayon din ang ginagawa ng mga Gentil?” (Mateo 5:46-47)
Laging Magpakasakdal:
    ”Kayo nga'y mangagpakasakdal, na gaya ng inyong Ama sa kalangitan na sakdal.” (Mateo 5:48)
Bawal ang mga gawang pakitang tao: 
     ”Mangagingat kayo na huwag magsigawa ng katuwiran sa harap ng mga tao, upang kanilang makita: sa ibang paraan ay wala kayong ganti ng inyong Ama na nasa langit. Kaya nga pagka ikaw ay naglilimos, ay huwag kang tutugtog ng pakakak sa harap mo, na gaya ng ginagawa ng mga mapagpaimbabaw sa mga sinagoga at sa mga daan, upang sila'y mangagkapuri sa mga tao. Katotohanang sinasabi ko sa inyo, Tinanggap na nila ang sa kanila'y ganti. Datapuwa't pagka ikaw ay naglilimos, ay huwag maalaman ng iyong kaliwang kamay ang ginagawa ng iyong kanang kamay: Upang ang iyong paglilimos ay malihim: at ang iyong Ama na nakakikita sa lihim ay gagantihin ka.” (Mateo 6:1-4)
Manalangin nang hindi mapagpaimbabaw:
     ”At pagka kayo ay nagsisidalangin, ay huwag kayong gaya ng mga mapagpaimbabaw: sapagka't iniibig nila ang magsidalangin ng patayo sa mga sinagoga at sa mga likuang daan, upang sila'y mangakita ng mga tao. Katotohanang sinasabi ko sa inyo, Tinanggap na nila ang sa kanila'y ganti. Datapuwa't ikaw, pagka ikaw ay mananalangin, pumasok ka sa iyong silid, at kung mailapat mo na ang iyong pinto, ay manalangin ka sa iyong Ama na nasa lihim, at ang iyong Ama na nakakikita sa lihim ay gagantihin ka.” (Mateo 6:5-6)
Manalangin ng hindi pauilit ulit, kundi ng mula sa bagbag na puso:
     ”At sa pananalangin ninyo ay huwag ninyong gamitin ang walang kabuluhang paulitulit, na gaya ng ginagawa ng mga Gentil: sapagka't iniisip nilang dahil sa kanilang maraming kasasalita ay didinggin sila. Huwag nga kayong magsigaya sa kanila: sapagka't talastas ng inyong Ama ang mga bagay na inyong kinakailangan, bago ninyo hingin sa kaniya.
     Magsidalangin nga kayo ng ganito: 
     ”Ama namin na nasa langit ka, Sambahin nawa ang pangalan mo. Dumating nawa ang kaharian mo. Gawin nawa ang iyong kalooban, kung paano sa langit, gayon din naman sa lupa. Ibigay mo sa amin ngayon ang aming kakanin sa araw-araw. At ipatawad mo sa amin ang aming mga utang, gaya naman namin na nagpatawad sa mga may utang sa amin. At huwag mo kaming ihatid sa tukso, kundi iligtas mo kami sa masama. Sapagka't iyo ang kaharian, at ang kapangyarihan, at ang kaluwalhatian, magpakailan man. Siya nawa.” (Mateo 6:7-13)
Magpatawad para ikaw din ay patawarin:

     ”Sapagka't kung ipatawad ninyo sa mga tao ang kanilang mga kasalanan, ay patatawarin naman kayo ng inyong Ama sa kalangitan. Datapuwa't kung hindi ninyo ipatawad sa mga tao ang kanilang mga kasalanan, ay hindi rin naman kayo patatawarin ng inyong Ama ng inyong mga kasalanan.” (Mateo 6:14-15)
Gawin ang Pag aayuno ng lihim:
     ”Bukod dito, pagka kayo'y nangagaayuno, ay huwag kayong gaya ng mga mapagpaimbabaw, na may mapapanglaw na mukha: sapagka't kanilang pinasasama ang mga mukha nila, upang makita ng mga tao na sila'y nangagaayuno. Katotohanang sinasabi ko sa inyo, Tinanggap na nila ang sa kanila'y ganti. Datapuwa't ikaw, sa pagaayuno mo, ay langisan mo ang iyong ulo, at hilamusan mo ang iyong mukha; Upang huwag kang makita ng mga tao na ikaw ay nagaayuno, kundi ng Ama mo na nasa lihim: at ang Ama mo, na nakakikita sa lihim, ay gagantihin ka.” (Mateo 6:16-18)
Nasain ang pagtitipon ng kayaman sa langit:
     ”Huwag kayong mangagtipon ng mga kayamanan sa lupa, na dito'y sumisira ang tanga at ang kalawang, at dito'y nanghuhukay at nagsisipagnakaw ang mga magnanakaw: Kundi mangagtipon kayo ng mga kayamanan sa langit, na doo'y hindi sumisira kahit ang tanga kahit ang kalawang, at doo'y hindi nanghuhukay at hindi nagsisipagnakaw ang mga magnanakaw: Sapagka't kung saan naroon ang iyong kayamanan, doon naman doroon ang iyong puso.” (Mateo 6:19-21)
Bawal ang magkaroon ng masamang mata:
     ”Ang ilawan ng katawan ay ang mata: kung tapat nga ang iyong mata, ang buong katawan mo'y mapupuspos ng liwanag. Datapuwa't kung masama ang iyong mata, ang buong katawan mo'y mapupuspos ng kadiliman. Kaya't kung ang ilaw na sumasa iyo ay kadiliman, gaano kaya kalaki ang kadiliman!” (Mateo 6:22-23)
Higit sa lahat, ang ating paglilingkod ay lagi sa Dios:
   ”Sinoma'y hindi makapaglilingkod sa dalawang panginoon: sapagka't kapopootan niya ang isa, at iibigin ang ikalawa: o kaya'y magtatapat siya sa isa, at pawawalang halaga ang ikalawa. Hindi kayo makapaglilingkod sa Dios at sa mga kayamanan.” (Mateo 6:24)
Bigyan ng higit na halaga ang pagkain ng kaluluwa kaysa ang pagkain ng katawan:
     ”Kaya nga sinasabi ko sa inyo, Huwag kayong mangabalisa sa inyong pamumuhay, kung ano baga ang inyong kakanin, o kung ano ang inyong iinumin; kahit ang sa inyong katawan, kung ano ang inyong daramtin. Hindi baga mahigit ang buhay kay sa pagkain, at ang katawan kay sa pananamit?” (Mateo 6:25)
Una sa lahat, hanapin muna ang Kaharian ng Dios at ang Kanyang Katwiran:
     ”Masdan ninyo ang mga ibon sa langit, na hindi sila nangaghahasik, ni nagsisigapas, ni nangagtitipon man sa mga bangan; at sila'y pinakakain ng inyong Ama sa kalangitan. Hindi baga lalong higit ang halaga ninyo kay sa kanila? At alin sa inyo ang sa pagkabalisa ay makapagdaragdag ng isang siko sa sukat ng kaniyang buhay? At tungkol sa pananamit, bakit kayo nangababalisa? Wariin ninyo ang mga lirio sa parang, kung paanong nagsisilaki; hindi nangagpapagal, ni nangagsusulid man: Gayon ma'y sinasabi ko sa inyo, na kahit si Salomon man sa buong kaluwalhatian niya ay hindi nakapaggayak na gaya ng isa sa mga ito.

     Nguni't kung pinararamtan ng Dios ng ganito ang damo sa parang, na ngayon ay buhay, at sa kinabukasa'y iginagatong sa kalan, hindi baga lalonglalo na kayong pararamtan niya, Oh kayong mga kakaunti ang pananampalataya? Kaya huwag kayong mangabalisa, na mangagsabi, Ano ang aming kakanin? o, Ano ang aming iinumin? o, Ano ang aming daramtin? Sapagka't ang lahat ng mga bagay na ito ay siyang pinaghahanap ng mga Gentil; yamang talastas ng inyong Ama sa kalangitan na kinakailangan ninyo ang lahat ng mga bagay na ito.

     Datapuwa't hanapin muna ninyo ang kaniyang kaharian, at ang kaniyang katuwiran; at ang lahat ng mga bagay na ito ay pawang idaragdag sa inyo. Kaya't huwag ninyong ikabalisa ang sa araw ng bukas: sapagka't ang araw ng bukas ay mababalisa sa kaniyang sarili. Sukat na sa kaarawan ang kaniyang kasamaan.” (Mateo 6:26-34)
Isipin na ang iyong kapatid / kapwa ay mas mabuti kaysa sa iyo:
     ”Huwag kayong magsihatol, upang huwag kayong hatulan. Sapagka't sa hatol na inyong ihahatol, ay hahatulan kayo: at sa panukat na inyong isusukat, ay susukatin kayo. At bakit mo tinitingnan ang puwing na nasa mata ng inyong kapatid, nguni't hindi mo pinapansin ang tahilan na nasa iyong sariling mata? O paanong sasabihin mo sa iyong kapatid, Pabayaan mong alisin ko ang puwing sa mata mo; at narito, ang tahilan sa iyong sariling mata? Ikaw na mapagpaimbabaw, alisin mo muna ang tahilan sa iyong sariling mata; at kung magkagayo'y makikita mong malinaw ang pag-aalis mo ng puwing sa mata ng iyong kapatid.”(Mateo 7:1-5)
Pangalagaan na huwag hayaan na yurakan ninoman ang mga gawang kabanalan:
     ”Huwag ninyong ibigay sa mga aso ang anomang banal, ni ihagis man ang inyong mga perlas sa harap ng mga baboy, baka yurakan ng kanilang mga paa, at mangagbalik at kayo'y lapain.” (Mateo 7:6)
Ilagak lahat Sa Dios ang lahat mong kabalisaan at pangangailangan:
     ”Magsihingi kayo, at kayo'y bibigyan; magsihanap kayo, at kayo'y mangakasusumpong; magsituktok kayo, at kayo'y bubuksan: Sapagka't ang bawa't humihingi ay tumatanggap; at ang humahanap ay nakasusumpong; at ang tumutuktok ay binubuksan. O anong tao sa inyo, ang kung siya'y hingan ng tinapay ng kaniyang anak, ay bato ang ibibigay; O kung hingan siya ng isda, ay bibigyan niya ng ahas? Kung kayo nga, bagaman masasama ay marurunong mangagbigay ng mabubuting kaloob sa inyong mga anak, gaano pa kaya ang inyong Ama na nasa langit na magbibigay ng mabubuting bagay sa nagsisihingi sa kaniya?” (Mateo 7:7-11)
Huwag tayong mapagod sa paggawa ng mabuti, at gumawa tayo ng mabuti sa Lahat:

     ”Kaya nga lahat ng mga bagay na ibig ninyong sa inyo'y gawin ng mga tao, gawin naman ninyo ang gayon sa kanila: sapagka't ito ang sa kautusan at ang mga propeta.” (Mateo 7:12)
Pagpilitang talikuran ang kasamaan at pagyamanin ang pag-gawa ng kabutihan upang makapasok sa makipot na pintuan:
     ”Kayo'y magsipasok sa makipot na pintuan: sapagka't maluwang ang pintuan, at malapad ang daang patungo sa pagkapahamak, at marami ang doo'y nagsisipasok. Sapagka't makipot ang pintuan, at makitid ang daang patungo sa buhay, at kakaunti ang nangakakasumpong noon.” (Mateo 7:13-14)
Umiwas at Magingat sa mga mapag panggap na mangangaral na gumagawa ng masama:
     ”Mangagingat kayo sa mga bulaang propeta, na nagsisilapit sa inyo na may damit tupa, datapuwa't sa loob ay mga lobong maninila. Sa kanilang mga bunga ay inyong mangakikilala sila. Nakapuputi baga ng mga ubas sa mga tinikan, o ng mga igos sa mga dawagan?” (Mateo 7:15-16)
Pilitin at manindigan na itanim sa puso na ganapin ang mga utos ng Panginoong JesuCristo:
     ”Gayon din naman ang bawa't mabuting punong kahoy ay nagbubunga ng mabuti; datapuwa't ang masamang punong kahoy ay nagbubunga ng masama. Hindi maaari na ang mabuting punong kahoy ay magbunga ng masama, at ang masamang punong kahoy ay magbunga ng mabuti. Bawa't punong kahoy na hindi nagbubunga ng mabuti ay pinuputol, at inihahagis sa apoy. Kaya't sa kanilang mga bunga ay mangakikilala ninyo sila.

     Hindi ang bawa't nagsasabi sa akin, Panginoon, Panginoon, ay papasok sa kaharian ng langit; kundi ang gumaganap ng kalooban ng aking Ama na nasa langit.

     Marami ang mangagsasabi sa akin sa araw na yaon, Panginoon, Panginoon, hindi baga nagsipanghula kami sa iyong pangalan, at sa pangalan mo'y nangagpalayas kami ng mga demonio, at sa pangalan mo'y nagsigawa kami ng maraming gawang makapangyarihan? At kung magkagayo'y ipahahayag ko sa kanila, Kailan ma'y hindi ko kayo nangakilala: magsilayo kayo sa akin, kayong manggagawa ng katampalasanan.

     Kaya't ang bawa't dumirinig ng aking mga salitang ito at ginaganap, ay matutulad sa isang taong matalino, na itinayo ang kaniyang bahay sa ibabaw ng bato: At lumagpak ang ulan, at bumaha, at humihip ang mga hangin, at hinampas ang bahay na yaon; at hindi nabagsak: sapagka't natatayo sa ibabaw ng bato. At ang bawa't dumirinig ng aking mga salitang ito at hindi ginaganap, ay matutulad sa isang taong mangmang, na itinayo ang kaniyang bahay sa buhanginan: At lumagpak ang ulan, at bumaha, at humihip ang mga hangin, at hinampas ang bahay na yaon; at nabagsak: at kakilakilabot ang kaniyang pagkabagsak.” (Mateo 7:17-27)
     At nangyari, na nang matapos na ni Jesus ang mga salitang ito, ay nangatilihan ang mga karamihan sa kaniyang aral: Sapagka't sila'y kaniyang tinuturuang tulad sa may kapamahalaan, at hindi gaya ng kanilang mga eskriba.”  (Meteo 4:23-25, 5:1-48, 6:1-34, 7:1-29. Ang Dating Biblia 1905)
ANG MGA PARAAN
1. Maging MaPagpakumbaba
2. Maging Maamo
3. Laging hanapin ang katwiran ng Dios
4. Maging Mahabagin
5. Alagaang Malinis palagi ang ating puso
6. Maging MapagPayapa
7. Maging Panatag kahit na pinag-uusig
8. Bawal ang mapoot sa kapatid
9. Makipagkasundo sa mga taong merong laban sa iyo
10. Bawal tumingin sa kapwa nang may pagnanasa
11. Itigil na ang mga gawaing masama at nakapagpapatisod

12. Mahalin ang asawa at huwag hiwalayan, at bawat isa ay huwag mangalunya
13. Maging Tapat sa iyong mga salita
14. Maging matiisin at mapagparaya
15. Maglingkod ng higit pa sa hinihingi sa iyo
16. Mapagbigay sa mga nangangailangan at humihingi
17. Mahalin ang ating kaaway
18. Mahalin maging ang hindi umiibig sa atin
19. Tayo ay Magpakasakdal sa tuwina
20. Bawal ang mga gawang pakitang tao
21. Manalangin ng hindi mapagpaimbabaw
22. Manalangin ng hindi pauilit ulit, kundi ng mula sa bagbag na puso

23. Laging Magpatawad dahil ikaw ay pinatatawad rin
24. Gawin ang Pag aayuno ng lihim

25. Laging magtipon ng kayaman sa langit
26. Bawal ang magkaroon ng masamang mata o ang maingit
27. Higit sa lahat, ang ating paglilingkod ay laging una ang para sa Dios
28. Bigyan ng higit na halaga ang pagkain ng kaluluwa kaysa ang pagkain ng katawan
29. Una sa lahat, hanapin muna natin ang Kaharian ng Dios at ang Kanyang Katwiran

30. Isipin na ang iyong kapatid ay mas mabuti kaysa sa iyo
31. Ang mga Kabanalan ay pakaingatang huwag mayurakan ninoman.
32. Ilagak natin Sa Dios ang lahat nating mga kabalisaan
33. Huwag tayong mapagod sa paggawa ng mabuti, at gumawa tayo ng mabuti sa Lahat
34. Tayo ay humilay sa mga kasamaan at huwag itali ang ating puso sa makamundong kayamanan, karunungan at kapangyarihan, kundi ilagak natin ang ating puso sa Dios
35. Umiwas at Magingat sa mga mapag panggap na mangangaral na gumagawa ng masama
36. Pilitin at manindigan na itanim sa puso na ganapin ang mga utos ng Panginoong JesuCristo 
DAGDAG ARAL
BAWAL LUMUHOD SA MGA REBULTO o MGA IMAHEN:
     ”Huwag kang gagawa para sa iyo ng larawang inanyuan na kawangis ng anomang anyong nasa itaas sa langit, o ng nasa ibaba sa lupa, o ng nasa tubig sa ilalim ng lupa: Huwag mong yuyukuran sila o paglilingkuran man sila: sapagka't akong Panginoon mong Dios ay mapanibughuing Dios, na aking dinadalaw ang kasamaan ng mga magulang sa mga anak, sa ikatlo at sa ikaapat na salin ng nangapopoot sa akin; At pinagpapakitaan ko ng kaawaan ang libolibong umiibig sa akin at tumutupad ng aking mga utos.” (Deuteronomio 5:8-10. Ang Biblia 1905)

     ”Sapagka't pinalitan nila ang katotohanan ng Dios ng kasinungalingan, at sila'y nagsisamba at nangaglingkod sa nilalang kay sa Lumalang, na siyang pinupuri magpakailan man. Siya nawa.” (Roma 1:25. Ang Biblia 1905)

SUNDIN ANG ATING MGA MAGULANG:
     ”Mga anak, magsitalima kayo sa inyong mga magulang sa Panginoon: sapagka't ito'y matuwid. Igalang mo ang iyong ama at ina (na siyang unang utos na may pangako), Upang yumaon kang mabuti, at ikaw ay mabuhay na malaon sa lupa.”  (Efeso 6:1-3. Ang Dating Biblia 1905)

MAGING ABALA SA MGA MABUBUTING GAWA:
     ”Turuan mo ang bata sa daan na dapat niyang lakaran, at pagka tumanda man siya ay hindi niya hihiwalayan.”

(Kawikaan 22:6)

     ”Ang umiibig ng kalayawan ay magiging dukha: ang umiibig sa alak at langis ay hindi yayaman.” (Kawikaan 21:17)

     ”Ang pagpapatutot at ang alak at bagong alak ay nagaalis ng kaalaman.” (Hosea 4:11)
     ”Datapuwa't layuan mo ang masasamang pita ng kabinataan, at sundin mo ang kabanalan, ang pananampalataya, ang pagibig, ang kapayapaan, kasama ng mga nagsisitawag sa Panginoon mula sa pusong malinis.” (2 Timothy 2:22)
     ”Huwag kayong padaya: Ang masasamang kasama ay sumisira ng magagandang ugali.” (1 Corinto 15:33)
GAWIN NATIN ANG LAHAT NG MAY PANANAMPALATAYA:

     ”Sapagka't kung paanong ang katawan na walang espiritu ay patay, ay gayon din ang pananampalataya na walang mga gawa ay patay.” (Santiago 2:26)

     ”Gayon din naman ang pananampalataya na walang mga gawa, ay patay sa kaniyang sarili.” (Santiago 2:17)

MANAMPALATAYA NA DIOS SI CRISTO HESUS:
     ”Na siya, bagama't nasa anyong Dios, ay hindi niya inaring isang bagay na nararapat panangnan ang pagkapantay niya sa Dios, Kundi bagkus hinubad niya ito, at naganyong alipin, na nakitulad sa mga tao: At palibhasa'y nasumpungan sa anyong tao, siya'y nagpakababa sa kaniyang sarili, na nagmasunurin hanggang sa kamatayan, oo, sa kamatayan sa krus.” (Filipos 2:6-8)

MAG-BIGAY NG AWA AT TAYO DIN NAMAN AY KAAAWAAN:

     "Mangagingat kayo sa inyong sarili: kung magkasala ang iyong kapatid, sawayin mo siya; at kung siya'y magsisi, patawarin mo siya. At kung siya'y makapitong magkasala sa isang araw laban sa iyo, at makapitong magbalik sa iyo na sasabihin, Pinagsisisihan ko; patawarin mo siya." (Lucas 17:3-4)

     "Kung sinasabi ng sinoman, Ako'y umiibig sa Dios, at napopoot sa kaniyang kapatid, ay sinungaling; sapagka't ang hindi umiibig sa kaniyang kapatid na kaniyang nakita, ay paanong makaiibig siya sa Dios na hindi niya nakita? At ang utos na itong mula sa kaniya ay nasa atin, na ang umiibig sa Dios ay dapat umibig sa kaniyang kapatid." (1 John 4:20-21)

     "Datapuwa't ang sinomang mayroong mga pagaari sa sanglibutang ito, at nakikita ang kaniyang kapatid na nangangailangan, at doo'y ipagkait ang kaniyang awa, paanong mananahan ang pagibig ng Dios sa kaniya? Mumunti kong mga anak, huwag tayong magsiibig ng salita, ni ng dila man; kundi ng gawa at katotohanan." 

(1 John 3:17-18)

ANG ATING KALULUWA AY HIGIT PA SA LAHAT NG MGA KAYAMANAN SA MUNDO:
     "Sapagka't ano ang pakikinabangin ng tao, kung makamtan niya ang buong sanglibutan at mawawalan siya ng kaniyang buhay? o ano ang ibibigay ng tao na katumbas sa kaniyang buhay?" [Mateo 16:26. Ang Dating Biblia 1905].

ANG MABUTING PAALALA
~~~~~~~~~~~~~~~
     “Magsibalik kayo sa aking saway: Narito, aking ibubuhos ang aking espiritu sa inyo. 

Sapagka't ako'y tumawag, at kayo'y tumanggi: Aking iniunat ang aking kamay, at walang makinig; Kundi inyong iniuwi sa wala ang buo kong payo, At hindi ninyo inibig ang aking saway: 

Ako naman ay tatawa sa kaarawan ng inyong kasakunaan: 

Ako'y manunuya pagka ang inyong takot ay dumarating; Pagka ang iyong takot ay dumarating na parang bagyo. At ang inyong kasakunaan ay dumarating na parang ipoipo; Pagka ang hirap at hapis ay dumating sa inyo.

        Kung magkagayo'y tatawag sila sa akin, nguni't hindi ako sasagot; Hahanapin nila akong masikap, nguni't hindi nila ako masusumpungan: 

        Sapagka't kanilang ipinagtanim ang kaalaman, At hindi pinili ang takot sa Panginoon. 

     Ayaw sila ng aking payo; Kanilang hinamak ang buo kong pagsaway: Kaya't sila'y magsisikain ng bunga ng kanilang sariling lakad, At mabubusog ng kanilang sariling mga kagagawan. (Kawikaan 1:23-31. Ang Biblia 1905). 
PAANYAYA

     Isang maliit na bahagi pa lamang po ng Biblia ang inyong nabasa; hangad namin na sana po ay mabasa rin ninyo ang buong Biblia. Unti-unti, ayon sa ating kaya, tuwing umaga sa bawat araw na ibinibigay na buhay sa atin ng Dios ay makakaya rin nating mabasa ang lahat na pahina ng banal na aklat, ang Biblia, ang aklat na sagana sa mga aral, payo at salita ng Dios.

     Ang mga Salita ng Dios ay magsisilbing pagkain natin sa araw-araw, magpapalakas at magbibigay sigla sa ating buhay. 

                      Patnugot

